A Tuna Da Tsince-tsince Wajen Bikin Tunawa
Da Ranar ‘Baje Kolin Al’adar Tsabtace Muhalli’
Ta Duniya

Masana al’adun gargajiyar hannu, na Nijeriya, su goma, ciki har da tsofaffin
daliban shirin musayar dalibai na Gwamnatin Amirka, da kuma daliban
makarantun dake garin Suleja, suka baje kolin sana’o’in ayyukan gargajiya, a otel
din Hilton, don zama waji bangare na Ranar Tunawa da Tsabtace Mubhalli ta
Duniya. An baje kolin wadannan kayayyakin ne, masu ban sha’awa, da nufin janyo
hankalin jama’a, game da muhimmancin tsabtace muhalli, wanda Ofishin
Jakadancin Amirka, tare da wata Kungiya mai zaman kanta, mai suna International
Institute for Creative Development (IICD) da otel din Transcorp Hilton, suka
shirya, a Birnin Abuja.

Fauziyat Babagoyi ce, ‘yar aji biyar, a Makarantar Firamaren Golden Ke y Academy, dake Suleja, ke bayyana wani
zanen hannu da ta yi, ga Babban Jami’in Harkokin Jakadancin Kasar Amirka, James McAnulty. Idika Onyukwu ne
ya dauko hoton.

Nduwhite Ahanonu ne, Darektan Harkokin KirKire-Kirkire ta Kungiyar I[ICD, a hannun dama, ke bayyana wa Babban Jami’in
Harkokin Jakadancin na Kasar Amirka, James McAnulty da Mukaddashiyar Jami’ar Jakadanci, Melissa Ford, irin kayayyakin da
aka baje kolin. Idika Onyukwu ne ya dauko hoton.

Lokacin da yake jawabin bude bikin, Babban Jami’in Harkokin Jakadancin na
Kasar Amirka, James McAnulty, ya ce, lokaci ya yi, da ya kamata kowa ya
yunKura, domin bikin tunawa da Ranar Tsabtace Muhallin ta Duniya, a kowace
shekara. Ya ce wannan bajen kolin, wata alama ce ta irin KoKarin da Ofishin
Jakdancin na Amirka ke yi, wajen ceto albarkatun yanayi da kuma bayar da dama,
ga masu sana’o’in hannu, na Nijeriya, wajen yin amfani da basirarsu, ta magance
miyagun halaye, ta yin amfani da al’adun gargajiya. Har ila yau, McAnulty ya
nuna farin cikinsa, na ganin irin yadda daliban makarantun na garin Suleja, suka
baje kolin kayayyakin ban sha’awa da kuma yin amfani da hazaKarsu, a ayyukansu
na aji.

Don nuna cewa dawainiyar kowa ce, na da a rika tsabtace muhallin, dukan
kayayyakin, goma, da aka baje kolinsu, an yi su ne, da tsince-tsincen tarkacen da
suka hada da gwangwanayen barasa, da murafan kwalba da kayayyakin roba da
fasassun faya-fayen CD, da dai sauran kayayyakin bola. Darektan Harkokin
KirKire-KirKiren ta Kungiyar IICD, Nduwhite Ndubuisi Ahanonu, ta kuma yi
na’am da hanyoyin uku, watau a gutsura, a sarrafa, a sake amfana, a matsayin
Kwararan hanyoyin tsabtace muhalli. Dangane da yin amfani da wadannan
hanyoyin uku, Ndubuisi ya roKi jama’a, a gidaje, ko hanyoyi, da su “rika zubar da
shara yadda ya kamata, a wuraren da aka kebe don zubar da ita, da kuma yin
amfani da kayayyakin da ake zubar wa, a bolar, don sake Kirkiro da wadansu
kayayyakin, bayan kuma shuka itatuwa, akai akai.”

Wannan Ranar ta Tunawa da Tsabtace Muhallin na Duniya, ta wannnan shekarar,
ita ce ta 42, tun lokacin da aka Kaddamar da ranar, a ranakun 22 ga watan Afrilu.



